
STRUCNA SLUZBA
GRADSKOG VIJECA

PREDMET: PRIJEDLOG ODLUKE O USVAJANJU IZMJENE REGULACIONOG
PLANA "CENTAR II" I PRIJEDLOG ODLUKE O PROVODENJU
IZMJENE REGULACIONOG PLANA "CENTAR II" - dostavlja se

U prilogu akta, dostavljamo prijedlog Odluke o usvajanju Izmjene Regulacionog plana
"Centar II" 1 prijedlog Odluke o provodenju Izmjene Regulacionog plana "Centar II", zbog
uvrstavanja istih na dnevni red sjednice Gradskog vije¢a Zenica.

S poStovanjem,

Prilog:

- Prijedlog Odluke o usvajanju Izmjene Regulacionog plana;

- Prijedlog Odluke o provodenju Izmjene Regulacionog plana;

- CD sa Prijedlogom Izmjene Regulacionog plana (prate¢a dokumentacija, tekstualni
dio sa Odlukom o provodenju i graficki dio)

PRIJEDLOG

ODLUKA

o usvajanju Izmjene Regulacionog plana ,,Centar II¢

Zenica, januar 2020. godine



Na osnovu ¢lana 48. stav (5) a u vezi sa ¢lanom 27. stav (5) Zakona o prostornom uredenju i
gradenju (,,Sluzbene novine Zeni¢ko-dobojskog kantona“, broj: 1/14 i 4/16) i ¢lana 21. tacka
5. Statuta Grada Zenica (,,Sluzbene novine Grada Zenica®, broj: 5/15) Gradsko vijeée Zenica
na __. sjednici odrzanoj 2020. godine, donijelo je

ODLUKU
o usvajanju Izmjene Regulacionog plana ,,Centar IT%

Clan 1.

Usvaja se Izmjena Regulacionog plana ,,Centar II“ (u daljem tekstu: Izmjena Regulacionog
plana).

Clan 2.
Izmjena Regulacionog plana se sastoji od tekstualnog i grafickog dijela.
a) Tekstualni dio sadrzi, kako slijedi: \

A) Izvod iz urbanisti¢ke osnove,
B) Projekcija izgradnje i uredenja prostora,
C) Odluka o provodenju Izmjene Regulacionog plana.

b) Graficki dio sadrzi, kako slijedi:

1. Izvod iz Urbanisti¢kog plana grada Zenice (1983. godina),

2. Granica obuhvata [zmjene Regulacionog plana "Centar II" (Orthophoto),
3. Izvod iz Regulacionog plana "Centar II" (2002. godina),

3.1. Sintezna karta izvoda iz Regulacionog plana "Centar II" i postojeceg stanja,
Namjena objekata,

Namjena povrsina,

Postojeca parcelacija,

Bonitet objekata,

Sintezna karta infrastrukture,

9. Planirana namjena povrsina,

10. Planirana parcelacija,

11. Urbanisti¢ko rjesenje,

12. Regulacione i gradevinske linije,

13. Saobracajno rjesenje, .

14. Sintezna karta planirane infrastrukture.

PRGN L e

Clan 3.

(1) Usvojeni planski dokument — Izmjena Regulacionog plana u analognom obliku ¢uva se u
arhivi Gradskog vije¢a Zenica, kao i u arhivi Nosioca pripreme — Sluzba za urbanizam.

(2) Sastavni dio Izmjene Regulacionog plana je Odluka o usvajanju Izmjene Regulacionog
plana.

(3) Jedan primjerak Izmjene Regulacionog plana, u analognom i digitalnom obliku, nalazi se
na stalnom javnom uvidu kod Nosioca pripreme — Sluzba za urbanizam.



(4) Jedan primjerak Izmjene Regulacionog plana, u analognom i digitalnom obliku, nalazi se i
Cuva u arhivi Nosioca izrade - Javno preduzeée za prostorno planiranje i uredenje grada
"Zenica" d.o.0. Zenica.

Clan 4.

Izmjena Regulacionog plana u elektronskoj formi postavit ¢e se na web stranicu Grada
Zenica.

Clan 5.

Ova odluka stupa na snagu danom donoSenja i ima se objaviti u ,,SluZbenim novinama Grada
Zenica®.

Broj: PREDSJEDAVAJUCA
Zenica, 2020. godine GRADSKOG VIJECA ZENICA

Diana Besi¢



OBRAZLOZENJE

I PRAVNI OSNOV

Pravni osnov za donoSenje Odluke o usvajanju Izmjene Regulacionog plana "Centar II",
sadrZan je u odredbi ¢lana 48. stav (5) Zakona o prostornom uredenju i gradenju ("SluZbene
novine Zenic¢ko-dobojskog kantona", broj: 1/14 i 4/16), kojom je propisano da Prijedlog
planskog dokumenta razmatra i usvaja Skupstina Kantona, odnosno opéinsko vijeée/gradsko
vijece.

Nadalje, ¢lanom 21. tacka 5. Statuta Grada Zenica ("Sluzbene novine Grada Zenica",
broj: 5/15) propisano je da Gradsko vije¢e u okviru svojih nadleznosti, izmedu ostalog, donosi

razvojne, prostorne i urbanisticke planove i programe, te provedbene planove, ukljuéujuéi
zoniranje.

II RAZLOZI DONOSENJA

Na 27. sjednici Gradskog vije¢a Zenica odrzanoj 27. augusta 2018. godine donesena je
Odluka o pristupanju izradi Izmjene Regulacionog plana "Centar II", broj: 01-01-10/18
("Sluzbene novine Grada Zenica", broj: 7/18).

Na osnovu Ugovora broj: 02-14-1804/18 od 25.10.2018. godine, zaklju¢enog izmedu
Gradonacelnika Grada Zenica i Javnog preduzeca za prostorno planiranje i uredenje grada
"Zenica" d.o.o. Zenica, pristupilo se izradi Izmjene Regulacionog plana "Centar I1".

Nosioc izrade plana - Javno preduzeée za prostorno planiranje i uredenje grada
"Zenica" d.o.0. Zenica, pripremilo je Prednacrt Izmjene Regulacionog plana ,,Centar 11, koji
je razmatrao i usvojio Savjet plana na sjednici odrZanoj 16.7.2019. godine, te isti uputio na
izradu Nacrta Izmjene Regulacionog plana.

Nacrt Izmjene Regulacionog plana razmatrao je i usvojio Savjet plana na sjednici
odrzanoj 09.10.2019. godine, te predlozio da se isti prezentuje Gradskom vijeéu zbog
usvajanja i upuéivanja na javnu raspravu, a shodno odredbi ¢lana 47. Zakona o prostornom
uredenju i gradenju.

Na 44. sjednici Gradskog vije¢a Zenica odrzanoj 28.11.2019. godine donesena je
Odluka o usvajanju i upuéivanju na javnu raspravu Nacrta Izmjene Regulacionog plana
"Centar II", broj: 01-23-26512/19 ("Sluzbene novine Grada Zenica", broj: 7/19).

U toku javnog uvida koji je trajao od 02.12. do 22.12.2019. godine i javne rasprave,
koja je odrzana dana 10.12.2019. godine u velikoj sali Grada Zenica dostavljeno je deset
pismenih primjedbi.

Sluzba za urbanizam, kao Nosilac pripreme plana, je nakon okon¢ane javne rasprave, a
na osnovu dostavljenih primjedbi, prijedloga i sugestija gradana nakon detaljnog razmatranja,
te dodatnih analiza i uslova na terenu sacinila Izvje$taj sa odgovorima na primjedbe i u skladu
s tim Nosilac izrade pripremio je Prijedlog Izmjene Regulacionog plana ,,Centar II¥, koji je
prethodno usvojio Savjet plana na sjednici odrzanoj 23.12.2019. godine i koji se dostavlja
Gradskom vije¢u na kona¢no usvajanje.



U postupku izrade i donoSenja Regulacionog plana, a u skladu sa ¢lanom 47. stav (10)
Zakona o prostornom uredenju i gradenju, dana 05.12.2019. godine zatraZena je saglasnost
Ministarstva za prostorno uredenje, promet i komunikacije i za$titu okoline Zenitko-
dobojskog kantona o uskladenosti Nacrta Izmjene Regulacionog plana ,,Centar II“ sa vazeéim
planskim dokumentima viSeg reda. Kako ova saglasnost nije dostavljena u zakonom
propisanom roku od 30 dana od dana prijema plana, smatra se da je Ministarstvo istu dalo,
odnosno da nema primjedbi na Nacrt Izmjene Regulacionog plana.

Sluzba za urbanizam

Na osnovu ¢lana 48. stav (5) a u vezi sa ¢lanom 27. stav (5) Zakona o prostornom uredenju i
gradenju ("Sluzbene novine Zeniko-dobojskog kantona", broj: 1/14 i 4/16) i ¢lana 21. tacka
5. Statuta Grada Zenica ("Sluzbene novine Grada Zenica", broj: 5/15) Gradsko vijeée Zenica
na sjednici odrzanoj 2020. godine, donijelo je

ODLUKU
o provodenju Izmjene Regulacionog plana "Centar II"

I UVODNE ODREDBE

Clan 1.
(Predmet regulisanja)
Ovom Odlukom utvrduju se uslovi koristenja, izgradnje, uredenja i zastite prostora i na¢in
provodenja Izmjene Regulacionog plana "Centar II" (u daljnjem tekstu:Izmjena Regulacionog
plana), a naro€ito: granice prostorne cjeline, namjene povrsina, urbanisticko-tehni¢ki uslovi za
izgradnju gradevina i uredenja gradskog zemljista, mjere zastite stanovnika i materijalnih

dobara od prirodnih i ljudskim djelovanjem izazvanih nepogoda, mjere zastite prava lica sa
smanjenim tjelesnim sposobnostima, uslovi uredenja zelenih i slobodnih povrsina.

Clan 2.
(Sadrzaj Izmjene Regulacionog plana)
Izmjena Regulacionog plana je provedbeni dokument, koji se sastoji iz tekstualnog i grafi¢kog
dijela sa sljede¢im sadrzajem:
a) Tekstualni dio sadrzi, kako slijedi:

A) Izvod iz urbanisti¢ke osnove,

B) Projekcija izgradnje i uredenja prostora,

C) Odluka o provoaenju Izmjene Regulacionog plana.

b) Graficki dio sadrzi, kako slijedi: ,

1. Izvod iz Urbanistickog plana grada Zenica (1983. godina) 1:2500

2. Granica obuhvata [zmjene Regulacionog plana "Centar I1"

(Orthophoto) 1:2500
3. Izvod iz Regulacionog plana "Centar II " (2002. godina) 1:2500
3.1. Sintezna karta izvoda iz Regulacionog plana "Centar II"

1 postojeceg stanja 1:2500
4. Namjena objekata ‘ 1:1000
5. Namjena povrsina 1:1000
6. Postojeca parcelacija 1:1000
7. Bonitet objekata ' 1:1000
8. Sintezna karta infrastrukture 1:1000
9. Planirana namjena povrsina 1:1000
10. Planirana parcelacija 1:1000
11. Urbanisti¢ko rjeSenje 1:1000
12. Regulacione i gradevinske linije 1:1000
13. Saobraéajno rjeSenje 1:1000

14. Sintezna karta planirane infrastrukture 1:1000



Clan 3.
(Provodenje Izmjene Regulacionog plana)

(1) Provodenje Izmjene Regulacionog plana vrsi se putem lokacijske informacije/urbanisticke
saglasnosti (u daljnjem tekstu: upravni akt) koje izdaje gradska sluzba nadlezna za poslove
prostornog uredenja.

(2) Upravni akt izdaje se na osnovu Izmjene Regulacionog plana za svaki objekat i sadrzaj za
koji se planira izgradnja, a utvrduje se urbanisti¢ko-tehni¢kim uslovima u sastavu istog.

(3) Gradevinske parcele koje su definisane Izmjenom Regulacionog plana mogu se
ukrupnjavati ili usitnjavati prema zahtjevima potencijalnih Investitora, ali tako da se postuju
granice susjednih gradevinskih parcela.

(4) Upravni akt se izdaje za cijelu gradevinsku parcelu utvrdenu Izmjenom Regulacionog
plana (prema planu parcelacije), ili za dio gradevinske parcele koji svojom izgradnjom
predstavlja gradevinsku cjelinu.

(5) Gradska sluzba nadlezna za poslove prostornog uredenja duZna je da odbije sve zahtjeve
za izdavanje upravnog akta, koji nisu u skladu sa ovim Planom.

Clan 4.
(Izmjene i odstupanja od Izmjene Regulacionog plana)

(1) U toku provodenja Izmjene Regulacionog plana ne mogu se vrsiti bitne izmjene Plana,
kao Sto su namjena povrSina, maksimalna zadata visina objekata, osnovne saobracajnice,
smanjenje Sirine saobracajnica i smanjenje kapaciteta infrastrukturne mreze, gradenje van
gradevinske linije, odnosno ne moZe se mijenjati osnovna koncepcija Izmjene Regulacionog
plana.

(2) Dozvoljena su odstupanja u odnosu na postojee gabarite objekata (dogradnja i
nadogradnja) unutar gradevinske linije utvrdene Izmjenom Regulacionog plana.

Clan 5.
(Granica Izmjene Regulacionog plana)

(1) Granica obuhvata Izmjene Regulacionog plana poc¢inje na raskr§¢u ulice Safvet bega
BaSagi¢a i Bulevara Ezhera Eze Arnautovi¢a. Sjeveroistoénu granicu predstavlja Bulevar
Ezhera Eze Arnautoviéa i to od po&etne tacke pa do raskri¢a sa Skolskom ulicom. Granica ide
ulicom Fra Ivana Jukica do raskrsnice sa ulicom Dr. Abdulaziza Aska Bori¢a. Sjeverozapadnu
granicu podruéja predstavlja ulica Dr. Abdulaziza Aska Bori¢a i ide do raskr§¢a sa Glavnom
gradskom magistralom. Jugozapadnu granicu ¢ini Glavna gradska magistralado raskr$¢a sa
ulicom Safvet bega Basagica, nastavlja ovom ulicom (jugoisto¢na granica) do pocetne tacke.

(2) Ukupna povrsina obuhvata Izmjene Regulacionog plana iznosi 16,30 ha.

II  URBANISTICKO - TEHNICKI USLOVI ZA IZGRADNJU GRADPEVINA

Clan 6.
(Lokacijska informacija/urbanisticka saglasnost)

(1) Upravnim aktom za izgradnju objekata, grupe objekata ili cjelovitih kompleksa, utvrduju
se urbanisti¢ko-tehnicki uslovi u skladu sa ovom Izmjenom Regulacionog plana.



(2) Urbanisticko-tehnicki uslovi utvrduju: regulacionu i gradevinsku liniju, veli¢inu i oblik
parcele, koeficijent izgradenosti, procenat izgradenosti, tehni¢ke pokazatelje gradevine, visinu
i odstojanje gradevine od susjednih parcela, uslove arhitektonskog oblikovanja gradevine i
uslove uredenja zelenih, saobracajnih i slobodnih povrsina.

(3) Izgradnja objekata, grupe objekata ili cjelovitih kompleksa, vrienje gradevinskih i drugih
radova na povrsini i ispod povrsine zemlje, kao i promjena namjene objekata ili zemljista,
sjeca ili sadnja stabala, postavljanje stubova, reklama, odvodenje i ispustanje otpadnih voda,
svako nadzidivanje i dozidivanje, svaka konstruktivna rekonstrukcija i adaptacija koja ne
spada u redovno odrZavanje objekata, te postavljanje ograda, potpornih zidova i dr, utvrduje
se urbanisti¢ko-tehni¢kim uslovima u sastavu lokacijske informacije.

(4) Urbanisti¢ko-tehnicki uslovi se sastoje od tekstualnog i grafi¢kog dijela.

Clan 7.
(Namjena povrsina i objekata)

(1) Prostornom organizacijom Izmjene Regulacionog plana utvrdene su tri osnovne
samostalne prostorne cjeline, definisane Urbanisti¢kim planom Zenice iz 1983. godine, a koje
predstavljaju jedinstven prostor gradskog centra:

a) gradski i rejonski centri i centralne funkcije,

b) poslovno-stambena zona,

c¢) rekreativno zelenilo.

(2) Planirane namjene povrsina su:
a) stambeno-poslovna zona,
b) poslovna zona,
¢) administrativno-poslovna zona,
d) zona $kolskih objekata,
e) zona kulturnih objekata,
f) zona zdravstvenih objekata,
g) zona sakralnih objekata.

(3) Svi postojeci i planirani objekti razvrstani su po sljede¢im namjenama:
a) stambeni,
b) stambeno-poslovni,
¢) poslovni,
d) kolektivni stambeno-poslovni,
e) sakralni,
f) zdravstveni,
g) Skolski (osnovno i srednjoskolsko obrazovanje),
h) predskolski,
i) ugostiteljski,
J) administrativni,
k) administrativno-poslovni,
1) kulturni,
m) poslovno-hotelski centar,
n) ostali objekti: pomo¢ni, prateéi, infrastrukturni (garaze, kiosci, TS i sl.).

(4) Namjena povrSina i namjena objekata definisana je grafi¢kim i tekstualnim dijelom
Izmjene Regulacionog plana, te se kao takva ne smije mijenjati.

Namjena povrSina prikazana je na grafickom prilogu broj 9. — "Planirana namjena
povrsina".



Clan 8.
(Spratnost)

(1) Spratnost objekata definisana je na osnovu utvrdene povrSine gradevinske parcele,
gabarita saobracajnica i u odnosu na poloZaj susjednih objekata.
(2) Spratnost planiranih objekata:
a) Novoprojektovani administrativni objekat:
- objekat Gradske vije¢nice na Trgu BiH, kombinovane spratnosti P, Vp+2 i
PotP+12,
b) Novoprojektovani poslovni objekat:
- administrativno-poslovni objekat, spratnosti Po+P+1+M (uz Zupni ured Sv. Ilije);
¢) Novoprojektovani $kolski objekat:
- objekat spratnosti Po+P+4+M (aneks uz Srednju muzi¢ku $kolu u Skolskoj ulici);
d) Novoprojektovani stambeno-poslovni objekti:
- tri objekta uz sjeverni dio Gradskog parka, spratnosti Po+P+4+M (u ulici A. Aska
Boric¢a);
- stambeno-poslovni objekat na Bulevaru, kombinovane spratnosti -2Po+Vp i
-2Po+Vp+10 (kod Gimnazije);
e) Novoprojektovani zdravstveni objekat:
- objekat Hitne pomo¢i sa Sluzbom za pluéne bolesti, max. spratnosti Po+P+3;
f) Dogradnja administrativnog objekta:
- objekat Ministarstva za pravosude i upravu ZDK, spratnosti S+P+4;
g) Dogradnja stambeno-poslovnog objekta i promjena namjene postojeéeg objekta u
stambeno-poslovnu:
- objekat ASA banke, spratnosti Po+P+5, maksimalne visine 24 m; toranj uz ASA
banku, maximalne visine 60m;
h) Dogradnja i nadogradnja:
- stambeno-poslovni objekat pekare "Klas", spratnosti Po+P+2;
- stambeno-poslovni objekat u ulici Masarykova, spratnosti Po+P+2+Pk
(preko puta BH Telecoma); '
- stambeno-poslovni objekat u Skolskoj ulici, kombinovane spratnosti P+4 1 P+4+M
(,;multimedijalni centar* - objekat u izgradnji);
- stambeno-poslovni objekat u Skolskoj ulici maksimalne visine 11,5m (sala kina

"Central") i objekti frontalno uz ulicu Skolska kombinovane spratnosti Po+P+2 i
Po+P+4+M.

(3) U cilju rjeSavanja maksimalnih spratnosti planiranih objekata u odnosu na postojeée
objekte (spratnosti P+1+Pk), ukrupnjavanjem parcela kreiraju se blokovi uz Masarykovu
ulicu. Svi planirani blokovi (u grafickom prilogu oznaleni A-F) dobivaju moguénost
nadogradnje (Po)+P+2+M, s tim da se defini$e vijenac na maksimalnoj visini od 10 m sa
kosim krovom pod uglom od 35° i dozvoljenim badZzama (izgled mansarde).

(4) ESovi koji se nalaze uz spomenute blokove se takoder mogu nadograditi na spratnost P+2.

(5) Objektima u Skolskoj ulici daje se spratnost P+4+M sa uvugenom mansardom, odnosno

zadnjom etaZzom, s tim da visina objekata ne prelazi visinu objekta u kojem se nalazi Gradska
biblioteka.



(6) Objektu Osnovne muzi¢ke $kole je takoder dozvoljena nadogradnja na spratnost P+2.

(7) Namjena objekta ,,ASA banka“ se pretvara u stambeno-poslovnu, zadrzava se postojeéa
spratnost Po+ P+5 i visina od 24 m, s tim da se dodaje toranj maksimalne visine 60 m (tako da
ne prelazi visinu Gradske vijeénice). Na tornju se ne dozvoljavaju istaci, planira se ravna
fasada, minimalisti¢kog izgleda i u okviru zadatog gabarita, uz obavezu projektovanja otvora
unutar objekta, koji ¢e obezbijediti propusnost objekta, sa aspekta strujanja zraka, te izradu
pet idejnih rjeSenja u fazi pribavljanja urbanisti¢ke saglasnosti.

(8) Objektu u izgradnji (,,multimedijalni centar) mijenja se namjena u stambeno-poslovnu, te
je dozvoljena nadogradnja na spratnost P+4, odnosno P+4+M na frontalnom dijelu objekta
(uz Skolsku ulicu).

(9) Objektu ,,Kino Central“ dozvoljena je rekonstrukcija objekta sa maksimalnom visinom od
11,5m (visina postoje¢eg objekta kino sale), dok je frontalni dio objekta uz Skolsku ulicu
kombinovane spratnosti Po+P+2 i Po+P+4+M sa smaknutom zadnjom etaZom (max. visine
koja ne prelazi visinu objekta Gradske biblioteke).

(10) Objekat Hitne pomo¢i sa Sluzbom za pluéne bolesti, spratnosti Po+P+3, na grafickom
prilogu date su maksimalne granice bloka u kojim se projektuje novi objekat s tim da visina
novog objekta mora biti udaljena od postojeceg objekta skole za 2/3h spratnosti viseg objekta.

Spratnost objekata prikazanaje na grafi¢kom prilogu broj 11. — "Urbanisti¢ko rjeSenje".

Clan 9.
(Polozaj i gabariti objekata)

(1) Na postoje¢im objektima koji nisu u skladu sa osnovnim postavkama Plana, mogu se vrsiti
samo radovi tekuéeg odrzavanja (zahvati u cilju pobolj$anja uslova stanovanja ne mijenjajuéi
postojece gabarite).

(2) Postoje¢i objekti koji se Izmjenom Regulacionog plana zadrzavaju ne iskljucuju
moguénost njihove rekonstrukcije tj. dogradnje ili nadogradnje (ukoliko se ukaZze potreba).
Rekonstrukcije, dogradnje i nadogradnje postoje¢ih objekata moguce su samo pod sljedeéim
uslovima:

a) postivanje planiranih gradevinskih linija i vertikalnih gabarita utvrdenih Izmjenom
Regulacionog plana,

b) postivanje udaljenosti od granica susjednih parcela i susjednih objekata,

¢) postivanje maksimalno dozvoljene spratnosti, utvrdene ¢lanom 8. ove odluke,

d) dogradnja ne smije da pogorsava uslove stanovanja i rada u susjednim objektima,

e) objekti koji se nadziduju treba da zadovolje konstruktivno seizmicke uslove.

(3) Dogradnja postoje¢ih objekata se ne moze planirati ukoliko je na susjednoj parceli
dogradnja, kako se ne bi zatvorili otvori i ugrozio postojeé¢i objekat na susjednoj parceli, §to
¢e se utvrdivati u postupku izdavanja urbanisticke saglasnosti.

(4) Planirani objekti u Izmjeni Regulacionog plana utvrdeni su orijentacionim oblikom,
povrSinom i poloZajem "markice®. Za ove objekte u postupku izrade urbanisti¢ko-tehni¢kih
uslova mogucéa su odstupanja u odnosu na predloZenu "markicu® objekta u zavisnosti od
lokacijskih uslova i ukazanih potreba, a u skladu sa ostalim odredbama ove Odluke:
postivanje utvrdenih gradevinskih linija, propisanih udaljenosti od granice parcele i susjednih
objekata, te poStivanje maksimalno utvrdene spratnosti, odnosno visine objekata.



(5) Naknadna urbanisti¢ka saglasnost i odobrenje za gradenje moze se izdati za zapodete i
sagradene objekte, koji su u skladu sa Urbanisti¢kim rjeSenjem Izmjene Regulacionog plana.

PoloZaj i gabariti objekata prikazani su na grafi¢kom prilogu broj 11. — "Urbanisticko
rjesenje"’.

Clan 10.
(Plan parcelacije)

(1) Planirane gradevinske parcele za izgradnju objekata, ovisno o potrebi i moguénostima se
mogu udruZivati i formirati veée gradevinske parcele ili se dijeliti na manje gradevinske
parcele, pri ¢emu se ne moZe remetiti planirani saobraéajni koncept i utvrdena distanca
gradevinskih linija u odnosu na saobracajnice i susjedne objekte.

(2) Parcelacija se vrsi na osnovu urbanisti¢ko-tehnickih uslova, koji ¢ée se zasebno davati za
svaki objekat ili gradevinski kompleks, u skladu sa naCelnim postavkama Izmjene
Regulacionog plana (planirana parcelacija), stanju i uslovima na terenu.

Plan parcelacije prikazan je na grafickom prilogu broj 10. — "Planirana parcelacija".

Clan 11..
(Regulacione i gradevinske linije)

(1) Regulacione linije, koje odreduju granicu gradevinske parcele prema saobraéajnoj
povrsini, utvrdene ovom Izmjenom Regulacionog plana ne mogu se mijenjati.

(2) Gradevinska parcela je Cestica zemljiSta s pristupom na saobracajnu povrsinu koja je
izgradena ili koju je u skladu s uvjetima Izmjene Regulacionog plana planirano utvrditi
oblikom i povrSinom od jedne ili viSe Cestica zemljista ili njihovih dijelova te izgraditi,
odnosno urediti.

(3) Gradevinske parcele u odnosu na javne povr§ine utvrdene su regulacionom linijom prema
javnom prostoru i granicama parcela prema drugim parcelama iste ili druge namjene.

(4) Gradevinske parcele, ukoliko se radi o istom vlasniku, a zavisno od potrebe potencijalnih
investitora, mogu se spajati u urbanisti¢ke cjeline na naéin kako je to predvideno Izmjenom
Regulacionog plana, pri ¢emu se ne moZe remetiti planirani saobracajni koncept i utvrdena
distanca gradevinskih linija u odnosu na saobraéajnice.

(5) Gradevinska parcela se mozZe realizovati fazno, pod uslovom da svaka faza mora
zadovoljiti kriterije izgradnje date Izmjenom Regulacionog plana.

(6) Gradevinska linija je linija koju ne smije preci najistureniji dio gradevine, odnosno
gradevinskom linijom u Izmjeni Regulacionog plana su dati maksimalni moguéi gabariti
objekata. .

(7) Gradevinska linija podzemne etaZe moZe preéi gradevinsku liniju objekta, ako ova
izgradnja ne ugroZava osnovnu funkciju komunalne infrastrukture i ne zahtijeva izmjestanje
njihovih vodova, te ne ugroZava objekte na susjednim parcelama.

(8) Gradevinska linija utvrduje dio gradevinske parcele na kojoj je moguée izgraditi
gradevinu.

(9) Gradevinskom linijom je utvrdena udaljenost objekta od regulacione linije.

(10) Unutar gradevinskih linija investitor je slobodan da defini$e tlocrt gradevina u zavisnosti
od potreba i Zelja.



(11) Gradevinska linija podrumske etaze moze biti i ve¢a od gradevinske linije osnovnog
gabarita objekta (ali ne i od regulacione linije), ali samo na dijelu koji je cijelom povr§inom
ukopan u odnosu na uredeni teren. Udaljenost gradevinske linije podruma u odnosu na
susjednu parcelu je minimalno 1,0m uz obavezu izrade projekta osiguranja gradevinske jame.
Kod realizacije navedene podrumske etaZe voditi ra¢una da se ne ugrozi stabilnost objekata na
susjednim parcelama.

(12) Izmjenom Regulacioniog plana je dat prijedlog orijentacionih horizontalnih gabarita
objekata, a kroz lokacijske uslove se daje detaljno pozicioniranje i odredivanje gabarita
gradevine unutar gradevinske linije. Izmjenu, po veli¢ini i formi, horizontalnih gabarita
planiranih gradevina, u odnosu na predloZene gabarite prikazane na grafickom prilogu
I[zmjene Regulacionog plana, pod uslovom da se ne ugroZavaju susjedne gradevine ili oteZava
gradnja drugih planiranih gradevina u susjedstvu, odobrava gradska sluzba nadlezna za
poslove prostornog uredenja.

Svi elementi definisanja gradevinske i regulacione linije prikazani su na grafickom prilogu
broj 12. - "Regulacione i gradevinske linije".

Clan 12.
(Nivelacija)

(1) Nivelacione kote poda prizemlja planiranih objekata (nule objekata) su utvrdene
orijentaciono, u skladu s niveletama okolnog uredenog terena i planiranih saobraéajnica,
definisanih rjeSenjem saobracaja i nivelacije.

(2) Definitivne kote poda prizemlja svih planiranih objekata i nivelete uredenih okolnih
pjeSackih povrsina, definisat ¢e se Glavnim projektom uredenja terena, nakon izrade Glavnih
projekata objekata i provjere na terenu.

Regulaciono-nivelacioni elementi su prikazani na grafickom prilogu broj 13. -
"Saobracajno rjesSenje".

Clan 13.
(Arhitektonsko oblikovanje objekata)

Unutar granica Izmjene Regulacionog plana, projektovanje i arhitektonsko oblikovanje novih
objekata vrSe se na nacin da:

a) Arhitektonsko oblikovanje i materijalizacija kod izgradnje planiranih objekata mora
biti prilagodena ambijentalnom izrazu i preteznoj namjeni zone, te arhitektonsko—
urbanisti¢kom okruZenju u kojem se objekat nalazi.

b) Kod izgradnje treba se slijediti savremen pristup, bez direktnog preuzimanja ili
imitiranja tradicionalnih arhitektonskih izraza.

¢) Novi objekti moraju svojim likovnim izrazom i predvidenim proporcijama,
arhitekturom i odnosom masa, ¢initi oblikovnu cjelinu sa susjednim objektima ili
zonom u cjelini. Za ove objekte moguca je primjena razli¢itih arhitektonskih formi i
elemenata kako po obliku, tako i primjenom razliitog ali skladnog kolorita, a sve u
cilju sprecavanja formiranja monotone i neatraktivne centralne gradske zone.

d) U konstruktivnom i oblikovnom smislu je moguéa primjena klasi¢nih i savremenih
materijala. Za ove objekte neophodno je posti¢i medusobno proZimanje eksternih i
internih karakteristika, kao i uklapanje u okolni ambijent.

e) Prije izdavanja odobrenja za gradenje i izrade glavnog projekta za izgradnju objekata,
obavezna je izrada Idejnog rjeSenja projekta izradenog na osnovu Izmjene
Regulacionog plana.



f) Svi planirani objekti moraju biti projektovani i izvedeni u skladu sa odredbama
Izmjene Regulacionog plana i u skladu sa vazeéim propisima i zakonskom
regulativom.

g) Svaka parcela mora imati moguénost prikljuéenja na javnu komunalnu mrezu.

h) Obavezno je projektovanje brojila za sve vrste instalacija i njihovo ugradivanje za
potreba svakog potrosaca.

i) Preporutuje se primjena jednostavnih krovnih formi, ravnih krovova, te kosih krovova
sa prosje¢nim nagibom od 35° u cijelom obuhvatu Izmjene Regulacionog plana.

j) Ulazi u objekte se orijentiSu prema pristupnoj saobracajnici, a objekti mogu imati i
izlaze u slu¢aju nuzde na drugim stranama objekta. Prilazi za vozila se mogu izvesti
do objekta sa pristupne saobracajnice.

k) Obavezno je planiranje parkiranja u sklopu pripadajuée parcele, postujuci
manipulativni prostor unutar iste.

Clan 14.
(Stacionarni saobracaj)

(1) Saobracajne povrSine, povrSine za parkiranje i garaZiranje vozila utvrdene su planom
(graficki prilog broj 13. - ,,saobracajno rjeSenje®).

(2) Parkiranje - garaziranje se mora obezbijediti u sklopu pripadajuée parcele, na otvorenim
parking povrSinama, unutar gabarita objekta ili jedne ili viSe etaznih ili podzemnih garaza. Za
potrebe parkiranja planiranih objekata neophodno je obezbijediti 1 parking mjesto po stanu,
odnosno odgovarajuéi broj parking mjesta prema vrsti djelatnosti (za poslovne sadrzaje
minimalno 1 vozilo na 60 — 80 m? bruto gradevinske povrsine).

cee

(3) Izmjenom Regulacionog plana predvida se lociranje nekoliko podzemnih garaza, &iji ¢e se
taCan broj etaZa i potreban broj parking mjesta utvrditi kroz projektnu dokumentaciju i to na
sljede¢im lokacijama:

a) Trg BiH (javna garaza - tri podzemne etaZe, 326 PM);

b) planirana Gradska vije¢nica (jedna podzemna etaza, 25 PM);

¢) ASA banka i dogradnja uz banku (jedna podzemna etaza, 94 PM);

d) planirani stambeno-poslovni objekat kod Gimnazije, na Bulevaru (dvije podzemne

etaze, 93 PM);

e) planirana Srednja muzicka Skola (jedna podzemna etaza, 22 PM);

f) planirani stambeno-poslovni objekti u ulici A. Aska Bori¢a (jedna podzemna etaza, 60

PM).

Clan 15.
(Uredenje zelenila i slobodnih povrS$ina)

(1) Uredenje javnih zelenih i slobodnih povrSina podrazumijeva podizanje i odrzavanje
visokog i niskog rastinja, uredenje i opremanje djecijih i privremenih igralista sa mobilijarom
(klupe, klackalice, ljuljacke, tobogani, pjeS€anici i dr.), uredenje pjeSackih staza, trgova,
uredenje slobodnih pjesackih povrSina u okviru poslovnih parcela (poploganja, travnjaci,
cvijetnjaci, fontane, klupe, svjetiljke, korpe, Zardinjere itd.).

(2) Uredenje, sadrzaji i nadini koriStenja Gradskog parka detaljno ¢e biti definisani izradom
Urbanisti¢kog projekta.

(3) Uredenje dvorista uz individualne stambene objekte podrazumijeva podizanje i odrzavanje
visokog drveca i drugih Zbunastih i cvijetnih vrsta. Posebnu paZnju treba posvetiti dvoristima
koja su locirana uz postojece ili planirane saobracajnice kod sadnje visokog drveca, kako



njihova stabla ne bi utjecala na smanjenje vidljivosti saobracaja i ugroZavala kretanje vozila i
pjesaka.

Clan 16.
(Postavljanje ograda)

(1) Za privatne gradevinske parcele sa individualnim stambenim objektima, koje grani¢e sa
ulicom mogu se postaviti prozraéne (metalne i sl.) ograde max. visine hmax=120 cm, dok
ograde izmedu susjeda mogu biti i zidane iste visine kao i prema ulici, a detaljni uslovi za
njihovo postavljanje ¢e se definisati u postupku izdavanja urbanisti¢ke saglasnosti.

(2) Ograda se postavlja na liniju parcele na na¢in da ograda, stubovi ograde i kapije budu
smjeSteni na gradevinskoj parceli koja se ograduje. Postavljanje ograde u dijelu gdje se
gradevinska parcela povezuje na javnu saobracajnu povr§inu postaviti na na¢in da se omogudéi
nesmetan pristup povr§inama namijenjenim za parkiranje u okviru kompleksa.

III UREPENJE I KORISTENJE ZEMLJISTA

Clan 17.°
(Izgradnja objekata)

(1) Izgradnja objekata na obuhvatnom podru¢ju Izmjene Regulacionog plana vr3i se na
uredenom gradevinskom zemljistu.

(2) Gradevinskim zemljiStem se smatra zemljiSte koje je u granicama obuhvata Izmjene
Regulacionog plana.

(3) Izgradnja gradevina moze se vrsiti i na neuredenom gradevinskom zemljistu, pod uslovom
da se njegovo uredenje, shodno uslovima utvrdenim u lokacijskoj informaciji/urbanisti¢koj
saglasnosti, izvr$i u toku izgradnje objekta.

(4) U slucaju da za pojedina podrucja nije donesen program uredenja gradevinskog zemljista,
kao minimum uredenja gradevinskog zemljista utvrduje se onaj obim u kojem su izvedeni ili
¢e se uporedo sa izgradnjom objekata izvesti radovi koji obezbjeduju:

a) snabdijevanje vodom za pice,

b) odvodnju otpadnih i oborinskih voda u skladu sa sanitarno-higijenskim propisima,

c) priklju¢ak na elektroenergetsku mrezu,

d) kolski i pjesacki prilaz.

Clan 18.
(Zastitni pojas)
(1) Zastitni pojas uz saobracajnice u granici Izmjene Regulacionog plana predstavlja prostor

od gradevinske linije do saobracajnice, odnosno prostor u kojem nije dozvoljena gradnja
objekata. :

(2) U skladu sa Izmjenom Regulacionog plana sve saobracajnice ili njihovi dijelovi moraju
imati karakter i elemente gradske ulice.



Clan 19.
(Zastitne zone i pojasevi)

(1) Izgradnja objekata i vrSenje drugih gradevinskih radova ne moZe se vrsiti na zemljistu
koje je zakonskim odredbama i ovom Izmjenom Regulacionog plana utvrdeno kao zastiéeno.
(2) Zastitne zone i pojasevi podrazumijevaju:

a) zaStitne pojaseve uz saobracajne pravce,

b) zastitne pojaseve uz Zeljezni¢ku prugu,

c) zaStitne pojaseve vodovodne, kanalizacione, toplovodne, elektro i telecom mreze.

Clan 20.
(Sirina zaStitnog pojasa)

(1) Sirina zastitnog pojasa primarnih vodova vodovodne i kanalizacione mreZe iznosi po 5,0m
sa obje strane, ra¢unajuci od osovine cjevovoda.

(2) Izuzetno, moguca je izgradnja objekata i na manjoj udaljenosti i na samim vodovima, pod
uslovima i na na€in predviden u saglasnosti nadleZznog komunalnog preduzecéa.

(3) Za sve planirane objekte unutar granica Izmjene Regulacionog plana obavezan je
priklju€ak na zajedni¢ku vodovodnu i kanalizacionu mrezu.

Clan 21.
(Zastitni pojasevi telekomunikacijskih vodova i telefonske mreze)

(1) Zastitni pojasevi telekomunikacijskih vodova utvrduju se prema posebnim tehni¢kim
propisima.

(2) Izgradnja primarne i sekundarne telefonske mreZze moZe se vrsiti samo podzemno.

Clan 22.
(Zastitni pojasevi uz trase dalekovoda)

(1) Zastitni pojasevi uz trase postojecih i planiranih dalekovoda, utvrduju se u skladu sa
Pravilnikom o zonama sigurnosti nadzemnih elektroenergetskih vodova nazivnog napona od
110 kV do 400 kV (usvojenog od strane DERK-a, februar/2008.godine), kao i Pravilnikom o
tehniCkim normativima za izgradnju nadzemnih elektroenergetskih vodova nazivnog napona
od 1 kV do 400 kV (,,Sluzbeni list SFRJ*, broj 65/88).

(2) U zaStitnim pojasevima iz prethodnog stava zabranjeno je graditi objekte namijenjene za
stanovanje ili boravak ljudi, bez obzira na stepen i sigurnost izgradenog dalekovoda.

(3) Izuzetno moze se odobriti izgradnja objekata namijenjenih za stanovanje ili boravak ljudi
u zaStitnom pojasu dalekovoda, pod uslovima koje odredi nadleZni organ Elektroprenos BiH
ili nadleZzna elektrodistribucija u zavisnosti od nazivnog napona predmetnog
elektroenergetskog objekta.

Clan 23.
(Zastita graditeljkog nasljeda)
U obuhvatu Izmjene Regulacionog plana potrebno je zastititi objekte od kulturno-istorijskog

znaCaja, odnosno crkvu Svetog Ilije sa Zupnim uredom, gdje su dozvoljeni zahvati
rekonstrukcije, odnosno revitalizacije u skladu sa vaZze¢om zakonskom regulativom.



Clan 24.
(Reklamni uredaji i objekti)

(1) Uredaji i objekti za reklamiranje sadrzaja unutar gradevinske parcele mogu se odobriti na
osnovu saglasnosti stru¢nih sluzbi Grada Zenica.

(2) Svi reklamni uredaji moraju biti locirani unutar gradevinske parcele i propisno osvijetljeni,
na nacin koji ne ometa sigurno odvijanje saobracaja.

IV ZASTITA STANOVNISTVA I MATERIJALNIH DOBARA I ZASTITA LICA
SA UMANJENIM TJELESNIM SPOSOBNOSTIMA

Clan 25.
(Zastita stanovniStva i materijalnih dobara)

(1) U smislu zastite stanovni$tva od ratnih dejstava i elementarnih nepogoda utvrduje se
obaveza obezbjedenja sklonista i drugih zastitnih objekata u granicama Izmjene Regulacionog
plana, a u skladu sa ,,Zakonom o zastiti i spaSavanju ljudi i materijalnih dobara od prirodnih i
drugih nesrec¢a“ (,,Sluzbene novine BiH*, broj: 39/03, 22/06, 43/10) i u skladu sa posebnim
propisima donesenim na nivou Grada.

(2) Zastita stanovni$tva i materijalnih dobara od ratnih dejstava ili elementarnih nepogoda,
utvrduje se planom odbrane i civilne zastite koji se radi u skladu sa vaze¢im propisima i u
skladu sa ovom Izmjenom Regulacionog plana.

Clan 26.
(Zastita od pozara)

(1) Potrebno je potpuno sprovodenje mjera zastite od poZara utvrdene u operativhom Planu
zastite od pozara Grada Zenica sa detaljno utvrdenim mjerama zastite.

(2) Pored mjera utvrdenih zakonskim i podzakonskim propisima, u postupku izdavanja
urbanisti¢ke saglasnosti, neophodno je definisati urbanisticko-gradevinske mjere zastite koje
ukljucuju:
a) da svi objekti budu izgradeni od ¢vrstih materijala otpornih na $tetne utjecaje ratnih
dejstava i elementarnih nepogoda,
b) da svi objekti imaju obezbjedene mjere zastite od pozara, kao i druge zakonski
propisane mjere zastite,
¢) da se planom odbrane utvrde sklonista osnovne i dopunske zastite (broj i lokacija).

Clan 27.
(Zastita lica sa umanjenim tjelesnim moguénostima)

(1) U smislu zastite prava lica sa umanjenim tjelesnim mogucnostima, a u skladu sa
odredbama "Uredbe o prostornim standardima, urbanisti¢ko-tehni¢kim uslovima i
normativima za sprjeCavanje stvaranja arhitektonsko-urbanistickih prepreka za lica sa
umanjenim tjelesnim moguénostima" ("Sluzbene novine BiH", broj 48/09), neophodno je u
toku razrade i sprovodenja prava lica sa umanjenim tjelesnim mogucnostima primijeniti
uslove iz Uredbe.

) Nivelete pjeSackih saobradajnica kao prilazi i ulazi u sve objekte moraju biti
isprojektovane i izvedene sa nagibima koji omoguéavaju nesmetano kretanje osoba sa



umanjenom sposobnos¢u kretanja, odnosno neophodno je obezbijediti odgovarajuée rampe,
drzace, posebno obiljeZena parking mjesta isl.

(3) U postupku izdavanja upravnog akta, a u zavisnosti od namjene objekata, neophodno je
konkretno definisati uslove izgradnje za potrebe lica sa umanjenim tjelesnim moguénostima.

Clan 28.
(Mjere zastite)

U cilju sprjeCavanja nepovoljnih utjecaja na okoli§, neophodno je obezbijediti sve potrebne
mjere, koje podrazumijevaju sljedeée:

a) za sve planirane, kao i izgradene objekte, potrebno je obezbijediti dovod pitke vode,
kao i propisnu odvodnju otpadnih i oborinskih voda (separatni sistem odvodnije),
b) adekvatno urediti povrsine za odlaganje otpada na parcelama od strane njihovih

vlasnika, u svrhu efikasnog prikupljanja i odvoza otpada od nadleZznog komunalnog
preduzeca,

¢) zastititi zrak, tlo i vodu u smislu zabrane koristenja i ispustanja otrovnih plinova,
praSine, hemijskih sredstava i sli¢no,

d) zastititi postojecu vegetaciju,

€) primijeniti adekvatne zadtitne mjere za pOStOJ ece zagadivace locirane na Sirem
podrucju Izmjene Regulacionog plana,

f) druge mjere u cilju zastite i sprje¢avanja nepovoljnih utjecaja na okolis.

V  PRELAZNE I ZAVRSNE ODREDBE

Clan 29.
(Izmjene Regulacionog plana)

Izmjene Regulacionog plana moguce je provesti pod sljede¢im uslovima:

a) Ukoliko gradska sluzba nadlezna za poslove prostornog uredenja ocijeni da za odredene
zone obuhvacene Regulacionim planom ne postoji odgovarajuéi interes investitora, moze
podnijeti prijedlog Gradskom vijecu za pokretanje postupka Izmjena i dopuna Regulacionog
plana, a u skladu sa zakonom utvrdenim postupkom.

b) Ukoliko se utvrdi nakon dvije godine da provodenje ovoga Regulacionog plana nedostaju
odgovarajuca sredstva za njegovu realizaciju, mogudée je pristupiti korekcijama u skladu sa
tackom a) ovoga ¢lana.

¢) Ukoliko investitor ima interes za izmjenu i dopunu Regulacionog plana, a skladu sa tatkom
a) ovoga Clana troSkove izmjene plana snosi sam investitor.

Clan 30.
(Stupanje na snagu)

Ova odluka stupa na snagu danom dono$enja i ima se objaviti u "SluZbenim novinama Grada
Zenica".

Broj: PREDSJEDAVAJUCA
Zenica, 2020. godine GRADSKOG VIJECA ZENICA
Diana BeSi¢




OBRAZLOZENJE

Pravni osnov za donoSenje Odluke o provodenju Izmjene Regulacionog plana "Centar
II", sadrzan je u odredbi €lana 27. stav (5) Zakona o prostornom uredenju i gradenju
("SluZbene novine Zeni¢ko-dobojskog kantona", broj 1/14 i 4/16) kojom je propisano da su
sastavni dijelovi planskih dokumenata Odluka o usvajanju (dono$enju) i Odluka o provodenju
planskog dokumenta.

Nadalje, ¢lanom 21. tacka 5. Statuta Grada Zenica ("Sluzbene novine Grada Zenica",
broj: 5/15) propisano je da Gradsko vijeée u okviru svojih nadleznosti, izmedu ostalog, donosi
razvojne, prostorne i urbanisticke planove i programe, te provedbene planove, ukljucujuéi
zoniranje.

Odlukom o provodenju Izmjene Regulacionog plana "Centar II" detaljno se utvrduje
provodenje Izmjene Regulacionog plana neophodno za izradu urbanisti¢ko-tehnickih uslova,
odnosno izdavanja lokacijske informacije/urbanisticke saglasnosti i gradevinske dozvole.

Bitni elementi [zmjene Regulacionog plana, koji nisu vidljivi u grafi¢kim prilozima, a
koji su sastavni dio Izmjene Regulacionog plana, dati su u Odluci o provodenju Izmjene
Regulacionog plana.

Sluzba za urbanizam



